BRYNE SKULE

Bryne skule består av eit stort spennande bygg som vart tatt i bruk hausten 2006, eit bygg frå 1922 som er heilt renovert innvendig, eit  bygg som vart teke i bruk som heilt ombygd i 2001, og eit gymnastikkbygg som eigentleg er noko langt meir enn bare det. 
I 2. etasje er det ein flott sal, som er skulen sitt musikkrom. Her har også aktivitetar som t.d. dans og drama ideelle forhold. Alle bygga har også heis, og er lagt til rette for t.d. rullestolbrukarar.

For å gjera det så enkelt som mogleg å forstå kva for ein av bygningane det er snakk om i t.d. innkalling til møte o.l., har bygningane logiske og greie namn. Bygningen lengst i sør, mot Ola Barkvedsveg, er Sørbygget. Gymsalbygget lengst i nord, er Nordbygget. Mellom desse ligg Midtbygget. Dette omfattar både skulen frå 1922 og nybygget, sidan desse er bygde saman til ein bygning.

1. – 4. trinn har sine rom i Midtbygget, 5. – 7. i Sørbygget. I begge desse bygga er det nokre fellesrom, som t.d. aula, bibliotek, heimkunnskapsrom,  naturfag/matematikkrom og formingsrom.
Midtbygget er skofritt område. I Sørbygget kan ein bruka sko i gangane, men dei skal takast av før ein går inn i romma.

Også skulen sitt uteområde var  til dels heilt nytt hausten 2006, med mange spennande detaljar som appelerer til elevane sin fantasi og aktivitetstrong. Våren 2008 vart ny gapahuk opna, og ein mini 
skateboardrampe kom på plass. Nå er tilbodet styrka med to bordtennisbord i betong. I matfriminuttet har vi utlånsordning av uteleikar for 5.-7. trinn
MÅL FOR ARBEIDET VÅRT:

PEDAGOGISK PLATTFORM OG FELLES MÅL FOR

HEILE PERSONALET

Heile personalet arbeider mot felles mål, alle er likeverdige og har felles ansvar. Alle har noko å tilføra. 

Alle møter elevane med same grunnhaldning dvs.:


-at vi er gode modellar med måten vi samhandlar og kommuniserer 
 på


-at vi ser den enkelte elev og er tydelege på at vi likar han, men 
 at vi ikkje likar uakseptable handlingar frå eleven 

-at vi møter elevane med respekt, toleranse og 
 empati 

-at vi er rolege og har klare, tydelege grenser, bevisst stemmebruk, 
 er forutseielege og praktiserer rettferdige konsekvensar i forhold til 
 elevane

-at vi er blide og gjerne bruker humor i møte med elevane

-at vi har eit felles ansvar for alle elevane 
FELLES MÅL:

Vi på Bryne skule vil gje elevane lyst på livet 

og evne til å meistra det.
Lesing i alle fag er eitt av skulen sine satsingsområde dette skuleåret.
Vi håper at denne satsinga skal føra til at elevane sin lesekompetanse av ulike typar tekstar skal aukast og at dette igjen skal føra til auka læring. Fokuset skal m.a. vera at alle lærarar skal vera leselærarar, elevane skal læra seg funksjonelle læringsstrategiar, ein skal ha sjangerlæring, samtale og refleksjon rundt ulike typar tekstar. I tillegg skal ein ha ei eiga biblioteksveke i samband med opninga av nytt kommunalt bibliotek.

Vurdering for læring er eit anna satsingsområde. Målet er at lærarane og elevane sin vurderingskompetanse skal aukast. Departementet har bestemt at alle elevar frå 1.-7. trinn skal få halvårsvurdering i forhold til kompetansemåla, samt vurdering i orden og åtferd frå.
Halvårsvurderinga på Bryne skule vil føresette få på utviklingssamtalane haust og vår. 
Vurderingsskjema for orden og åtferd vil føresette i tillegg få heim før jul og sommaren. 
Elevane skal få tilbakemeldingar som gjer at dei klarer å utvikla seg vidare.
I tillegg skal ein arbeida med at elevane vurderer seg sjølve samt eige arbeid. Målet er at denne eigenvurderinga skal føra til auka læring. 

Kunnskapsløftet og tilpassa opplæring.
Den nasjonale læreplanen, Kunnskapsløftet, har klare kompetansemål for kva elevane skal kunna etter bestemte steg i opplæringa. For dei fleste faga  er desse måla sette opp etter 2., 4. og 7. årstrinn. I tillegg peikar planen på 5 grunnleggjande ferdigheitar som skal vera grunnlaget for all anna læring, og som skal gå igjen for alle fag: 
*å kunna uttrykkja seg munnleg

*å kunna uttrykkja seg skriftleg

*å kunna lesa

*å kunna rekna

*å kunna bruka digitale verktøy

Ein viktig del av Kunnskapsløftet er Læringsplakaten. Den peikar på viktige prinsipp for skulen si opplæringsverksemd. Nokre av desse prinsippa er:

*skulen skal gi alle elevar like høve til å utvikla evner og talent individuelt 
 og i samarbeid med andre

*skulen skal stimulera elevane til å utvikla eigne læringsstrategiar og 
 evne til kritisk tenking

*skulen skal stimulera elevane si lærelyst, uthaldenheit og nysgjerrigheit

*skulen skal stimulera elevane i deira personlege utvikling og identitet, i 
 å utvikla etisk, sosial og kulturell kompetanse og evne til  demokrati-

 forståing og demokratisk deltaking 

*skulen skal fremja tilpassa opplæring og varierte arbeidsmåtar

*skulen skal legga til rette for samarbeid med heimen og sikra foreldra/ 

 føresette sitt medansvar i skulen

*skulen skal legga til rette for at lokalsamfunnet blir involvert i opp-

 læringa på ein meiningsfull måte
Sosial kompetanse.
Bryne skule har eigen plan for sosial kompetanse. I arbeidet blir det m.a. lagt vekt på haldningar og kommunikasjon, å lukkast saman med andre, å bli sett og verdsett, likeverd, respekt, empati, å framheva det positive hos elevane. 
1. og 2. trinn bruker Dragehola, eit opplegg utvikla av to av våre lærarar, for å læra elevane sosiale ferdigheitar. 

Skulen ynskjer å hjelpa elevane til å ta ansvar for eigne haldningar, og å gje dei reiskapar som kan nyttast i utfordrande situasjonar. 

Skulen har sidan 2003 vore med i Olweusprogrammet som skal hindra mobbing på skulen vår. Olweusprogrammet seier òg noko om kva tiltak vi skal setja iverk dersom mobbing faktisk skjer. Vi har arbeidd fram mot å bli ein sertifisert Olweus-skule, og i juni 2010 fekk vi sertifiseringa. Dette viser at vi arbeider etter intensjonane i Olweus-programmet. 
Klassane har ein time anna kvar veke der fokuset er antimobbearbeid. 
Det blir kvar haust gjennomført ei mobbeundersøking på skulen blant elevane på 4. – 7. trinn. Hausten 2009 kunne vi gledeleg konstatera at mobbinga hadde gått svært mykje ned samanlikna med tidlegare år. Vi håper at denne utviklinga vil fortsetja òg dette skuleåret. 

FAGDELING
Lærarar som brenn for faget gir den beste undervisninga. Vi lar lærarane på trinnet dela basisfaga seg i mellom og få lov til å spesialisera seg i sitt eller sine fag. På 5.-7. trinnet vil dei få undervisa heile trinnet i sitt/sine fag. 

LEKSEHJELP

Regjering og Storting har bestemt at frå og med hausten 2010 skal elevane på 1. – 4. trinn få tilbod om leksehjelp etter skuletid. Dette tilbodet skal vera gratis for elevane, og det skal vera frivillig å delta. 
Ordninga fritek ikke føresette for deira ansvar for at barnet har gjort alle leksene ordentleg og grundig. 
I tillegg vil ein poengtera at leselekser skal gjerast heime. 
På Bryne skule vil det vera både miljøarbeidarar, miljøterpeutar, lærlingar og pedagogar som har leksehjelpa. 
Elevar som har meldt seg på ordninga, må skriftleg gje beskjed til skulen dersom dei ikkje lenger ynskjer å nytta seg av tilbodet. Dei ulike trinna tilbyr leksehjelp på ulike dagar til ulike tidspunkt. Dette kan ein finna på dei ulike trinna sin timeplan. 

LEKSEPLAKAT

[image: image3.wmf]På Bryne skule har vi lekser fordi: 
-Vi meiner det fører til betre læringsresultat. 

-Det er med på å gjera elevane sjølvstendige.

-Det lærer dei å ta ansvar. 
Lekser har ein viktig funksjon i skule – heim samarbeidet. Ein kan fylgja med på eigne ungar sin skulegang, får innblikk i verksemda til skulen og kan fylgja med på barnet sin progresjon.

Lekser:

· Leksene skal vera overlæring, pugging, bearbeiding av fagstoff og repetisjon
· Leksene skal dei fleste elevane klara å gjera sjølve

· Det bør vera faste lekser til faste dagar
· Leksene bør ha ei rettleiande tidsramme på mellom 30 minutt og 1 time (nokre elevar vil bruka meir tid)

· Leselekser skal gjerast heime, føresette bør hjelpa til med desse

Lærarane sjekkar og gjennomgår elevane sine lekser regelmessig. Korleis dei vert sjekka, vil variera. 

Lekser som krev mykje av elevar og foreldre, bør vera vekelekser. 
Vi forventar at føresette ser til at elevane gjer leksene til rett tid. 
FYSISK AKTIVITET

- Å satsa på fysisk aktivitet er å investera i helse og læringsmiljø vert det slått fast av rådgivingsgruppa for fysisk aktivitet og kroppsøving i skulen.
Hausten 2009 vart det bestemt at elevar på mellomtrinnet skulle få 76 timar ekstra med fysisk aktivitet. Desse timane skal koma utanom den ordinære undervisninga. Det er heller ikkje knytta kompetansemål til faget. Målet er at elevane skal få oppleva glede og meistring gjennom å vera fysisk aktive. 
Hausten 2010 vil vi i samarbeid med Bryne vidaregåande skule gjennomføra eit opplegg for 6. og 7. trinn ein time kvar fredag. Det er elevar på idrettslinja som skal vera ansvarlege for aktivitetane i samarbeid med kroppsøvingslærar Elin Rasdal Håland på Bryne skule. 


PRAKSISSKULE

Skulen har gjort ein 4- årig avtale med UiS om å vera praksisskule for grunnskulelærarutdanninga. Målet er at studentane i løpet av praksisen sin skal få ein variert, veileda og vurdert praksis. I løpet av skuleåret 2010/2011 skal vi ha 5 ulike praksisparti på skulen. Dette kjem til å bety at nokre klassar skal ha studentar i eit visst antal veker. Praksislærarane dette skuleåret er Elin Rasdal Håland, Helen Løvdahl Hellvik, Anne Elin Lunåsmo og Wenche Halseth Kverneland. Sjølv om det bare er nokre få av lærarane som skal vera praksislærarar, har alle ansatte eit ansvar for at studentane skal læra praksisfeltet å kjenna. 
Vi gler oss til eit spennande samarbeid med UiS.
ELEVAR OG TILSETTE VED BRYNE SKULE 2010/2011
Rektor:


        Berit R Magnussen

Undervisningsinspektør:        Elisabeth Aksnes
Undervisningspersonell:
	Mirijam U Braut

Thomas Braut
Elise H Devig

Kari V Fasseland
Tove Frøyland

Monika Grødem
Åshild J Grødem
Beate Gausland

Kristine Hagen
	Helen L Hellvik 
Olaug Hognestad
Elin R Håland
Wenche H Kverneland
Kari H Lunde 
Anne Elin Lunåsmo
Helga Myklebust 
Monica  P Norheim

Jan Ivar Nesse
	Eilen V Nødland 
Gunn Rakel L. Pedersen
Anne Kristine Røthing 

Dagny F Sannes

Lene Sikveland
Inger U Skåland
Stig Solbakk 

Marit Sveinsvoll 
Milrid L Sævland
	Ellen S Søyland
Ane F Tobiassen
Sverre Tekfeldt
Bente H Undheim
Marit Vardøy
Kirsten S Vingen
Andreas Vollsund


Permisjon: 

Aina Leite, Trine M Abelsnes, Heidi S Harboe, Berit Nærland, 



Synneva Erland 

Sosiallærar/

Miljøterapeut:
Else Horpestad

Miljøterapeutar:
Elisabeth L Reime, Ingunn Bakken
Fagarbeidar:
Hildegunn Sletten, Liv O Grude, Jane Karin S Håland
Miljøarbeidarar:
Lisa Gro S Bryne, Thorbjørg Friestad, Gunhild Gausel, Ann 
 
Elise Gudmestad, Sissel Ree, Marianne Nilsen
Lærlingar:
Christine Bø Steinsland, Waheeda Sarbaz

Skulefritidsordninga:
Dagleg leiar: 
Else Horpestad 

Avdelingsleiarar:
Anne Tove Solstad,  Ingrid H Håland, Jane Karin S Håland
Miljøterapeut:
Sverre Tekfeldt
Miljøarbeidarar:
Lisa Gro S Bryne, Gunhild Gausel, Ann Elise Gudmestad,  

Nilofar F Sajjadi, Amina Sarbaz, Sissel Ree, Gro Rennesvik
Sekretær:
Gunn Rita B Fisketjøn                          

Vaktmeister:
Johnny Sveli
Reingjeringspers.:
Marta Mattingsdal, Jemila S Jeithum, Karin T Jonassen,
                                  Anne K Nyborg, Brit Lillian Skjæveland, Tove T Dubland
PARKERING
Ved besøk/møte o.l. på skulen i skuletida, er det viktig å merka seg at på av- og påstigningsplassen i Ola Barkveds veg er det bare lov å stå i maks 15 minutt. Her kjem kommunen si parkeringsvakt innom, så det kan bli dyr parkering. Etter kl. 17 kan ein parkera både her, på skulen sine ordinære parkeringsplassar, og ved Bryne vidaregåande når det er ledig plass.
HEIMESIDA
Bryne skule si heimeside har denne adressa: www.minskole.no/Bryne.
På denne sida blir skulen presentert. I tillegg har kvart trinn sitt eige område der det blir lagt ut vekeplanar, årsplanar og anna som er av interesse.
Føresette blir oppfordra til å abonnera på denne sida. Ein vil då få melding om når det blir lagt ut nye artiklar, vedlegg o.a. 

BRUK AV BILETE

Når det gjeld bruk av bilete, viser skulen til Datatilsynet si rettleiing, der ein skil mellom situasjonsbilete og portrett-bilete. Skulen legg denne rettleiinga til grunn for all offentleggjering av foto eller videoopptak gjort på skulen, eller på arrangement og turar som skulen arrangerer. Dette inneber m.a. at Bryne skule bare vil tillata offentleggjering av situasjonsbilete. Namn på dei som er med på slike bilete, vil aldri fylgja bileta. Skulen har eit skriv der foreldra skriv under på at dei gjev samtykkje til at bilete/film der barn er med vert brukt slik det er framstilt i det aktuelle skrivet. 

Vi ynskjer at elevane våre skal få oppleva glede og utvikla kreativitet, få utløp for kjensler, vera undrande, lyttande og skapande.

Vi trur den gode opplevinga er viktig i eit godt samhald. 
Klassane arbeider med korsong, forteljing, dans, drama og musikalarbeid. Det er eit mål at alle elevane skal syngja kvar dag.
Elevane får også fleire gonger i året tilbod om teaterforestillingar, konsertar, forfattarbesøk osb gjennom Den Kulturelle Skulesekken.

EIT GODT HEIM – OG SKULE SAMARBEID
Kontakten mellom heim og skule skal sikra at føresette og personalet på  skulen arbeider saman for å nå måla våre. Ein føresetnad for eit godt samarbeid er god kommunikasjon. Det skal vera låg terskel for kontakt begge vegar. På klasseforeldremøte tek ein opp grunnleggjande behov hos barna og blir einige om kven som har ansvar for kva. Utviklingssamtalen mellom lærar, elev og foreldre skal vera 2 gonger i året, og samtalen skal vara minst 20 minutt. Om hausten skal det utarbeidast årsplan for heim/skuleaktivitetar på kvart klassesteg.
I Stortingsmelding 30 ”Kultur for læring” står desse punkta om rollefordelinga mellom heimen og skulen:

*Dei føresette har oppdragaransvaret og skal sørga for at barna kan
 oppfylla si plikt til opplæring etter evner og føresetnader.

*Dei føresette har ansvar for dagleg omsorg.

*Dei føresette har ansvar for at barna møter førebudde på skulen, og

  med mat og eigna klede.

*Dei føresette skal sjå til at barna gjer leksene sine, men skulen kan
  ikkje venta at dei føresette har kompetanse til å gi barna fagleg hjelp.

*Dei føresette skal halda seg informerte om deira barn sin skule-

  situasjon.

*Dei føresette har best kjennskap til barna sine, og bør derfor gi skulen
  del i denne for at skulen skal kunna ivareta elevane sin rett til tilpassa
  opplæring.

*Dei føresette skal kjenna til skulen sitt regelverk og medverka til at 
  barna respekterer dette.

*Skulen har det faglege ansvaret for opplæringa, og lærarane har den
  faglege og pedagogiske kompetansen.
*Skulen skal klargjera mål, innhald og arbeidsformer i skulen, og kva
  rettar og plikter elevar og føresette har.

*Skulen skal dokumentera og informera dei føresette om eleven si 
  læring og utvikling.

*Skulen skal medverka til utvikling av elevane sine sosiale ferdigheiter
  og skapa eit godt skulemiljø som fremjar helse, trivsel og læring.

*Skulen skal støtta føresette i oppdraginga av barna.

*Skulen har ansvar for å legga til rette for eit godt samarbeid med
  heimane.
*Skulen skal lytta til dei føresette og samarbeida med dei i skulen si 
  utvikling av innhald og verksemd.

*Lærarar skal vera informerte om den enkelte eleven sin situasjon, og 
  jamleg informera dei føresette om eleven sin skulesituasjon, trivsel og
  læringsutvikling.
FARGERIKT FELLESSKAP

På Bryne skule har vi 40-50 elevar med annan bakgrunn enn norsk, og med eit anna morsmål. 
Til ei kvar tid er omkring 20 andre morsmål enn norsk representerte på skulen. Talet kan variera litt i løpet av året. Ein del av desse elevane får hjelp av to-språkleg lærar til betre å greia å følgja med i den vanlege undervisninga. 
Det er Time språkstasjon som engasjerer to-språklege lærarar for elevar i Time kommune. Nokre av desse lærarane arbeider og med elevane på den skulen dei til vanleg går. Framandspråklege elevar som skal begynna på skule i Time og som har lite kjennskap til norsk språk, får tilbod om eit innføringskurs i norsk på Språkstasjonen. Lengda av dette kurset kan variera frå eit par månader til eit år. Samstundes vert desse elevane knytta til ei gruppe på heimeskulen og går i denne gruppa dei timane dei ikkje er på Språkstasjonen.
SYMJEOPPLÆRING
Kor mange klassesteg som får symjetimar er avhengig av kor mykje tid skulen vår får i bassenga. Ordninga som har vore i fleire år, held fram også dette året. Det betyr at  3. og 4. klassetrinn får symjeopplæring i Sivdambassenget. 5., 6. og 7. har timar i bassenget ved Bryne ungdomsskule. 

RELIGION, LIVSSYN OG ETIKK (RLE)
1. august 2008 fekk vi ny læreplan for religion, livssyn og etikk (RLE). Denne planen kom i staden for den tidlegare læreplanen for kristendoms- religions- og livssynskunnskap (KRL).

I den nye planen står det at faget skal gi kjennskap til kristendommen, andre verdsreligionar og livssyn, og til etiske og filosofiske emne. Det skal gi kjennskap til kva kristendommen har hatt å seia som kulturarv for samfunnet vårt. Kristendomskunnskap skal av den grunn ha den kvantitativt største delen av lærestoffet.

Religion, livssyn og etikk er eit ordinært skulefag som normalt skal samla alle elevar. Undervisninga skal vera sakleg, upartisk og ulike verdsreligionar og livssyn skal presenterast med respekt. I undervisninga skal det ikkje vera forkynning eller religionsutøving.

Dersom eleven melder om fritak frå delar av den ordinære opplæringa i samsvar med opplæringslova § 2-3 a, skal det følgjast opp med tilpassa opplæring. Ein føresetnad er eit kontinuerleg samarbeid mellom heim og skule og god informasjon om korleis opplæringa vert planlagd gjennomført.

Opplæringslova, § 2-3a. Fritak frå aktivitetar m.m. i opplæringa:
”Elevar skal etter skriftleg melding frå foreldra få fritak frå dei delar av undervisninga ved den enkelte skulen som dei ut frå eigen religion eller eige livssyn opplever som utøving av ein annan religion eller tilslutning til eit anna livssyn, eller som dei på same grunnlag opplever som støytande eller krenkjande. Det er ikkje nødvendig å grunngi melding om fritak etter første punktum. 

Det kan ikkje krevjast fritak frå opplæring om kunnskapsinnhaldet i dei ulike emna i læreplanen. Dersom skulen på eit slikt grunnlag ikkje godtek melding om fritak, må skulen behandla saka etter reglane om enkeltvedtak i forvaltningslova. 

Skulen skal ved melding om fritak sjå til at fritaket blir gjennomført, og leggja til rette for tilpassa opplæring innanfor læreplanen.” 

VEKE- OG ARBEIDSPLAN
Alle elevane får vekeplan kvar veke. Planane  gjer det lettare å gje kvar elev ei tilpassa opplæring.
Kvar plan har faglege mål som seier noko om kva ein forventar eleven har lært når perioden er over. Dei fleste elevane har målprøve ein gong i veka for å sjå om måla er nådd. 
I tillegg har planane ein eigen leksedel.
Planane skal setjast inn i eiga planbok eller eigen ”planperm”.

NASJONALE PRØVAR, 

ANDRE TESTAR OG UNDERSØKINGAR 
Nasjonale prøvar skal gjennomførast på 5. trinnet. Datoane for dei nasjonale prøvane hausten 2010 er  lesing på engelsk veke 38, lesing på norsk 14. september og rekning veke 42. Prøvane i lesing i engelsk og i matematikk er elektroniske prøvar, lesing på norsk er papirprøve. 

Det blir ny Olweus mobbeundersøking for 4. – 7. trinn i november og elevundersøking om trivsel for 7. trinn i februar. I tillegg blir det gjennom året kartleggingsprøvar i matematikk og lesing på alle trinn, og Logostesting på 3. trinn.

SKULEFRITIDSORDNINGA (SFO)

SFO er eit frivillig omsorgs- og fritidstilbod utanom den obligatoriske skuledagen for dei som går i 1.-4. klasse, og for funksjonshemma barn med særlege behov til og med 7. klasse. SFO skal gje barna høve til vekst og utvikling. Det skal vera tilbod om leik, formingsaktivitetar, lekselesing og friluftsliv. Sosial læring og fysisk aktivitet skal vera eit overordna mål for det ein driv på med.
Skuleåret 2010/11 er det 124 barn i SFO ved Bryne skule.
SFO bruker ressursavdelinga, 1. og 2. etasje i Midtbygget. 
Måltida:  kantina er i 1. etasje i Midtbygget.
SFO har morgontilbod frå kl. 07.30-08.10 kvar dag. 
Ettermiddagane 
måndag og fredag 

kl. 12.40-16.30, 
 


tysdag, onsdag og torsdag 
kl. 12.55-16.30. Skulefritidsordninga er eit 11 månaders tilbod. SFO er heildagsopen i skulen sine ferie- og fridagar. Ordninga er stengd heile juli, jul-/ og nyttårsaftan, onsdag før skjærtorsdag og 2 planleggingsdagar. 

SOSIALLÆRAR
Else Horpestad er sosiallærar ved Bryne skule. Det ligg i sosiallæraren sin instruks m.a. at ho skal halda seg orientert om elevar ved skulen som har personlege og/eller sosiale vanskar, og medverka til at dei som treng spesiell hjelp, får dette. Sosiallæraren skal følgja opp og samordna tiltak skulen har ansvar for og medverka til førebyggjande tiltak for å betra miljø og auka trivsel. Sosiallæraren skal til vanleg vera tilgjengeleg i skuletida for elevar og føresette. Ho skal dessutan leia møta i skulen sitt ressursteam. For samtale med sosiallærar, ring skulen tlf. 51 77 64 00, 51 77 64 04 i kontortida eller mobil 975 10 418.
DET TVERRFAGLEGE RESSURSTEAMET

Ressursteamet er ei tverrfagleg gruppe som skal bidra til å betra oppvekstmiljøet generelt, og til å gje barn og unge som treng særlege tiltak raskare og meir effektiv hjelp. Gruppa har møte ein gong i månaden, og er sett saman av rektor, sosiallærar, helsesøster, og representantar frå PPT og barnevernet. Ressursgruppa skal arbeida med å hjelpa elevar som treng ekstra innsats utover det skulen sjølv har til rådvelde, enten det gjeld fagvanskar, sosiale eller psykiske problem, eller at dei av anna årsak har det vanskeleg. 

Før forhold som gjeld enkeltelevar vert tekne opp i gruppa, skal samtykke frå foreldra innhentast. Det er også ynskjeleg at foreldra møter i gruppa. 
SØKNAD OM PERMISJON FOR ELEVAR

Opplæringslova § 2-11: ”Når det er forsvarleg, kan kommunen etter søknad gje den enkelte eleven permisjon i inntil 10 skuledagar. Det er eit vilkår for retten at foreldra sørgjer for nødvendig undervisning i permisjonstida, slik at eleven kan følgja med i den allmenne undervisninga etter at permisjonstida er ute”.
Dette betyr at skulen skal vurdera om slik permisjon kan vera til hinder for at eleven får ei forsvarleg grunnskuleopplæring. 
I Time Kommune er retten til å gje fri delegert til rektor ved den enkelte skule. Søknad skal sendast rektor i god tid før tida permisjonen gjeld for. 

Lengre samanhengande permisjon enn 10 skuledagar er det ikkje høve til å gje. Søknad som gjeld meir enn 10 skuledagar, må ein difor seia nei til. Det er heller ikkje høve til å få permisjon meir enn 10 skuledagar i løpet av eitt år. Kontaktlærar kan gje fri inntil 1 dag.    
ARBEIDSUTVALET  I  FORELDRERÅDET  (FAU) 
Foreldrerådet har eit arbeidsutval (FAU) som tar seg av aktuelle saker. FAU har 8 medlemmer som er valde av og blant klassekontaktane på klassekontaktmøte om hausten. Alle klassestega skal vera representerte. Vala er for 2 år. Arbeidsutvalet avgjer kven som skal vera leiar, nestleiar, sekretær, kasserar og styremedlemmer for eitt år om gongen. FAU har møte ein gong i månaden. Rektor er til vanleg med på desse møta. 
ARBEID  I  FAU  

FAU har gjennom åra gjort eit verdfullt arbeid for skulen. Årvisse tiltak har vore å organisera klassekontaktmøte om hausten, arrangera stort foreldremøte saman med skulen, organisera tilstellingar for elevane i løpet av året, og organisera 17. mai-arrangement på skulen. Inntekter frå arrangement har i stor grad gjeve tilskott til viktige innkjøp som skulen ikkje ville makta på eige budsjett. 
   
[image: image1]
SAMARBEIDSUTVALET/SKULEMILJØUTVALET
Samarbeidsutvalet (SU) skal verka som eit rådgjevande, kontaktskapande og samordnande ledd for alle partane i skulesamfunnet. 
Samarbeidsutvalet (SU) ved Bryne skule har 8 medlemmer. Desse er leiar og ein annan representant i FAU, rektor, to lærarar, ein politikar, ein valt mellom andre tilsette ved skulen, og to elevrepresentantar. 
Saker som er vanlege i SU.
Framlegg til budsjett frå rektor, skuleruta, feriar og fridagar, trafikktilhøva ved skulen og skulevegen. Disponering av undervisningstimetalet. Foreldreaktivitetar. Avvik frå lover, føresegner og planar og anna utviklingsarbeid som er i gang eller som er planlagt. Uteområdet og byggeaktivitet. Saker frå elevråda. 
FORELDREKONTAKTAR

Første året vert det valt 1 foreldrekontakt pr. elevgruppe for 1 år og tilsvarande for 2 år. Desse siste er vararepresentantar første året, og går inn som foreldrekontaktar året etter. Det blir valt 1 ny pr. elevgruppe kvart år, desse fungerer som vararepresentantar første året. Det skal i regelen veljast ein kvinneleg og ein mannleg foreldrekontakt. Valet av foreldrekontakt skal vera gjort innan skuleåret er slutt. 

Foreldrekontaktane sine oppgåver.

Foreldrekontaktane skal vera bindeledd mellom foreldra i gruppa og kontaktlæraren/andre lærarar. Dei skal vera med å planlegga og gjennomføra foreldremøte for gruppa. Turar og sosiale tilstellingar for elevane, lærarane og foreldra er naturlege oppgåver for foreldre-kontaktar. Foreldrekontaktane på 7. trinnet er med og planlegg ei verdig avslutting på barneskuletida for elevar, foreldre og lærarar. På første foreldremøte om hausten på 7. trinn bør det settast ned ein festkomitè som tek ansvar for å planlegga denne avslutningsfesten. Komitèen fordeler ansvar og arbeidsoppgåver. Planane skal drøftast med rektor.

Det er viktig at gratisprinsippet blir følgt. 6. trinn har ansvar for 17. mai arrangementet på skulen saman med FAU. Deler av overskotet blir brukt til avslutningsfesten for 7. trinn Bryne året etter. 
VENNEGRUPPER

Godt klassemiljø er godt læringsmiljø, og ein viktig faktor for trivsel. Mykje av dette må byggjast opp på skulen, men vi treng også foreldre som støttar opp om skulen, og tek ansvar for meir enn sitt eige barn.

Bryne skule har som mange andre skular gode erfaringar med vennegrupper, og ser på dette som eit viktig klassemiljøtiltak. Etter diskusjonar i personalet og i FAU er vi blitt samde om at:

-vennegrupper skal vera obligatorisk for 1. – 4. trinn, 5. – 7. trinn etter
  behov

-vennegruppene skal vera mellom haustferien og påske

-det skal vera frivillig å ha gruppe, men alle barn skal få koma

-foreldrekontaktar saman med kontaktlærar set opp datoane før 
 foreldremøtet om hausten. Skal vera fordelte på alle vekedagane. To 
 gonger haust og to gonger vår
-foreldra skriv på når dei ønskjer å ha gruppe heime hos seg (ca. ein 
 gong på kvar, dersom dei fleste er med).

-kontaktlærar set opp gruppene, 5 – 6 elevar på kvar gruppe

-heimen sender ut invitasjon, og skulen minner om vennegruppene på
 vekeplanen

-vennegruppe skal prioriterast framfor andre aktivitetar. Dersom ein
 likevel ikkje kan koma, er det viktig å gje beskjed til heimen der gruppa 
 skal vera

-elevar som øydelegg, eller lagar bråk, skal hentast av  foreldra

-tidsramma skal vera ca. 1,5 time  

-det skal vera enkel servering, eks. saft og bollar
-det skal ikkje vera kostnadskrevjande aktivitetar

Av og til kan det kanskje vera vanskeleg for nokre å ha grupper heime hos seg. Då bør det vera forståing for byte eller ein kan få låna rom på skulen. Kan vera aktuelt å ta kontakt med sosiallærar.

Opplæringslova §2-15: 

RETT TIL GRATIS OFFENTLEG GRUNNSKULEOPPLÆRING

”Elevane har rett til gratis offentleg grunnskuleopplæring. Kommunen kan ikkje krevja at elevane eller foreldra dekkjer utgifter i samband med grunnskuleopplæringa, til dømes utgifter til undervisningsmateriell, transport i skuletida, leirskuleopphald, ekskursjonar eller andre turar som er ein del av grunnskuleopplæringa”.

Gratisprinsippet skal sikra at alle aktivitetar som går føre seg i skulen sin regi, er gratis. 

Gratisprinsippet skal ikkje hindra at føresette eller andre kan gjera frivillig innsats i skulen , t.d. i form av dugnadar, loppemarknad eller transport i samband med arrangement. Det er heller ikkje forbod mot at skular kan ta i mot gåver, eller ha klassekassar. Det er eit vilkår at bidrag til klassekassar og ulike former for gåver må vera reelt frivillige og anonyme, og koma heile gruppa eller skulen til gode. 
BARN OG TRAFIKK

[image: image6.wmf]Vi er opptekne av at elevane våre skal ferdast så trygt som råd er i trafikken. Kvar haust er trafikkopplæring eit tema på dei ulike trinna. 5. – 7. trinn har eige sykkelopplegg. 
Skulen rår til at ingen elevar får sykla til skulen før dei tek til i 5. klasse.
Det er dessverre eit faktum at barn er svært utsette for ulukker i trafikken, og i over 60% av desse ulukkene har barn brukt sykkel. Trygg Trafikk seier i sine brosjyrar at barna ikkje er tilstrekkelig trafikkmodne før dei er 10-12 år. Men dei peikar også på kor viktig det er at dei får systematisk opplæring og trening under trygge forhold. Dette er i første omgang ei oppgåve for dei føresette.

Vi minner om at alle som syklar bør bruka hjelm. Når det gjeld bruk av sykkel til turar og utflukter i skuletida, får ingen elevar vera med utan hjelm. 
Skulen legg til rette så godt som mogleg for at syklane skal stå trygt på skulen, men kan ikkje ta ansvar for skadeverk som måtte førekoma. 


Dei yngste elevane er ofte ute på tur, og mykje trafikk-kunnskap blir formidla på desse turane.
Vi stolar dessutan òg på at føresette tek sitt ansvar når det gjeld å læra barna trafikkvett.
NOKRE FÅ, MEN VIKTIGE FORBOD

Vi vil på ein klar og informativ måte minna elevane om nokre forbod vi må ha på skulen. Derfor har vi fått laga forbodsskilt som fortel kva som ikkje er lov. Forbodsskilta er (konsekvensar ved brot i parantes):

Forbod mot tyggi (fjerning av tyggi, ryddeoppgåver)

Forbod mot rollerblades og rullebrett (blir beslaglagt, foreldre må henta)

Forbod mot mobiltelefon (blir beslaglagt, foreldre må henta)

Forbod mot å bruka ball inne (blir inndregen 3 dagar første gong, 5 dagar ved gjentaking).

Desse skilta vil alle møta ved elevinngangane i hovudbygget.

Dersom elevar har verdfullt utstyr med seg på skulen, gjer dei dette på eige ansvar.

SKULEHELSETENESTA FOR 2010/2011 

Skulehelsetenesta skal arbeida for å fremja eleven si totale helse og førebyggja sjukdom, skade eller lyte. I samarbeid med heim, skule og det øvrige hjelpeapparat skal skulehelsetenesta arbeida for å identifisera og løysa dei helsemessige problem som knyter seg spesielt til skuleeleven sin situasjon.

[image: image7.png]


Plan for skulehelsetenesta

5-åringane
· Helseopplysning frå foreldra om eleven si 
     helse
· Konsultasjon m/ helsesøster, med mellom 
     anna:
· motorikk

· lengde/vekt
· ev. synsprøve

· hørselsprøve

*Konsultasjon m/ lege
1. Klasse   (oppfølging av elevar.
2. Klasse   (vaksinasjon mot difteri, stivkrampe, kikhoste og 



  polio. Informasjon og samtykkeskjema til foreldra vert 



  sendt med elevane om lag 14 dagar før 



  vaksinasjonen.

3. Klasse   (gruppesamtalar. Foreldra får eit helseopplysnings-



  skjema dei skal fylla ut i førekant.



(lengdemåling


4. Klasse   (oppfølging av elevar.

5. Klasse   (gruppesamtalar. Foreldra får eit informasjonsskriv i 



   førekant.

6. Klasse   (MMR – vaksinasjon (meslingar, kusma og raude




  hundar) i  løpet av våren. Informasjon og samtykke-




  skjema til foreldra vert sendt med elevane om lag 14 



  dagar før vaksinasjonen.
7. Klasse   (HPV-vaksine (mot livmorhalskreft). Vaksinen er eit tilbod til jentene. 



  Vaksinen består av 3 dosar. Informasjon og samtykke-




  skjema til foreldra vert sendt med elevane om lag 14 



  dagar før vaksinasjonen.


               (lengdemåling
Skulehelsetenesta har kontor i u.etg. i Midtbygget på Bryne skule. 

Helsesøster er Elin Marie Skåland tlf.51 77 64 18(skulen)/51 77 62 36(helsestasjon). 

Kontortid: Kvar måndag kl. 08.30–13.00 og tysdag føremiddag, følgjer skuleruta.
Skulelege er Guri Bergsaker Stokkeland, konsultasjonar etter avtale.
TANNHELSETENESTA

Distriktstannklinikken held til i 2. etasje i Storgt. 28, tlf. 51771600. 

Elevane blir som oftast kalla inn til kontroll ein gong for året. Dersom det høver med innkallinga, får dei gå i skuletida. 
TRIVSELSREGLAR FOR BRYNE SKULE               juni 2010

Reglane skal vera med på å fremja målet om å gje elevane lyst på livet og evne til å meistra det. 

· Alle skal vera greie med kvarandre og prøva å vera ein god ven.

     Banning og anna uakseptabel språkbruk vil vi ikkje

     ha på skulen  vår. 

· Alle skal få ha sine private ting i fred. 

· Alle skal ta vare på skulen sine ting og vera med på å halda det

      ryddig og triveleg. 

· Alle skal få den arbeidsro dei treng for å nå måla for læring. 

· Heile skulebygget er eit læringsrom og ein skal derfor bruka låg

     stemme og ikkje laga støy inne i bygningen. 

· I friminutta er elevane ute. Oppstår det problem, vender ein seg til vakta. 

· Slik har vi det i friminutta:

-Fotballsparking er tillate på tilviste plassar. 

-Ingen har lov å sykla i skulegarden.

 Rullebrett og rollerblades kan nyttast på eige område dersom ein har
 verneutstyr.

-Det er ikkje lov å gå utanfor skulen sitt område i skuletida. 

-Det er ikkje tillate å eta snop. 

-Det er ikkje lov å kasta snøball, dersom det ikkje er gjeve løyve til dette 

 på spesielt område. 

-Det er ikkje lov å nytta mobiltelefon i skuletida. 

· Reglane for kva ein ikkje må gjera i friminutta må vera slik, for at alle skal kunna leika trygt på skulen. 

Tiltak ved brot (rekkjefølgja kan vera ulik):

1. Samtale med lærar / sosiallærar / rektor der eleven kjem med forslag til løysing.

2. Kontakt med føresette.

3. Den som øydelegg noko må reparera eller erstatta skaden. 

4. Etter varsling av foreldra, bortvising for resten av dagen (rektor), inntil 2 klokketimar (lærar).
5. Utføring av ulike oppgåver. 

Klassestega lagar eigne meir detaljerte køyrereglar med konsekvensar.  

FORSKRIFT OM ORDENSREGLEMENT FOR GRUNNSKULEN I TIME KOMMUNE

Utanom Bryne skule sine eigne trivselsreglar, har hovudutval for undervisning  vedteke ein eigen Forskrift om ordensreglement for grunnskulen i Time Kommune. Vi tek her med ein del av punkta som er relevante for barnetrinnet, og som går vidare enn dei lokale reglane ved Bryne skule. Dersom ein ønskjer heile ordlyden i denne forskriften, vil ein få det ved å venda seg til skulen.

   5. På området til skulen er det ikkje tillatt å ta med, bera eller bruka kniv, våpen eller andre                         gjenstandar som kan skada ein sjølv eller andre. Det er heller ikkje tillatt med halding eller anna som kan føra til slik skade. 

   7. Ved skjellig grunn til mistanke om overtreding av punkt 5 kan leiinga ved skulen foreta utvendig kontroll av elevane sine eigedelar som er på skulen sitt område. Det kan til dømes vera sekkar eller baggar.

   8. Dersom det er mistanke om straffbare forhold, kan rektor be om bistand frå politiet. Foreldre/føresette til eleven skal dersom det er mogleg bli varsla munnleg og få tilbod om å vera med samstundes som politiet blir bede om bistand. Foreldre/føresette skal og bli varsla skriftleg om at det er søkt bistand frå politiet.

  9. Før alle typar alvorlege refsingstiltak blir sett i verk, har elevane krav på å forklara seg munnleg for han/ho/dei som skal fatta vedtaket.

10. Brot på ordensreglementet kan føra til følgjande tiltak alt etter alvoret i saka:


a. Munnleg irettesetting


b. Munnleg melding til foreldre/føresette


c. Skriftleg melding til foreldre/føresette


d. Inndraging av gjenstandar som blir brukt på ein farleg eller provoserande måte. 


    Inndratte gjenstandar kan bli leverte tilbake til foreldre/føresette.


e. Overføring til anna gruppe. Foreldre/føresette skal bli informerte.


f. Utelukking av enkelte elevar frå spesielle arrangement og aktivitetar. 

           Foreldre/føresette blir om mogleg informert i god tid og kan bli gitt høve til sjølve å    

           delta og ta på seg ansvaret for eleven si deltaking


g. Attsitting


h. Parade


i. Mekling

11. Bortvising:

     
(Viser til Opplæringslova § 2 – 10)

     
Ved bruk av vald, særleg provoserande åtferd eller andre grove brot på ordensreglementet, kan elevar på 1. – 7. klassetrinn bli viste bort frå undervisninga for enkelte timar og for resten av dagen.

Rektor vedtek sjølv bortvising etter å ha rådført seg med lærarane til eleven. Før det blir gjort vedtak, skal ein ha vurdert å bruka andre hjelpe- og refsingstiltak, og eleven skal ha fått høve til å forklara seg munnleg. Foreldre/føresette til eleven skal bli varsla før bortvising blir sett i verk for resten av dagen.

12. Skade eller skadeverk på skulen sin eigedom eller utstyr kan føra til skadebotansvar for eleven, jf. skadeerstatningsloven § 1-1. Foreldra/føresette kan etter § 1-2 bli ansvarlege for inntil 5000 kr som følge av skade eller skadeverk som eleven påfører skulen sin eigedom og utstyr.

13. Reglementet gjeld på skulevegen, for undervisningstida, for tilstellingar og aktivitetar som skulen arrangerer utanom ordinær skuletid.

14. Skulane skal i tillegg utarbeida sitt eige trivsels- og ordensreglement som tek utgangspunkt i lokale høve. Alle rådsorgan skal vera deltakarar i prosessen. Samarbeidsutvalet vedtek det lokale trivsels- og ordensreglementet.
SKULERUTA 2010/2011 FOR BRYNE SKULE
	MÅNAD
	KOMMENTAR
	ELEVDAGAR

	August 
	Måndag 16. august første skuledag for elevane.
	12



	September
	
	22



	Oktober
	11.-15. oktober, haustferie for elevane (veke 41).
	16



	November
	
	22



	Desember
	Tysdag 21. desember er siste dag før jul.
	15



	Januar
	Måndag 3. januar er første skuledag for elevane.
	21



	Februar
	Fri fredag 11. februar. 
	19



	Mars
	7.-11. mars, vinterferie (veke 10).
	18



	April 
	18.-26. april, påskeferie.
	14



	Mai
	Fri tysdag 17. mai.
	21



	Juni
	Fri Kr. Himmelfartsdag torsdag 2., fredag 3. og

2. Pinsedag måndag 13. juni.

Siste skuledag er fredag 17. juni.

	10

	Sum
	
	190


SKULEDAGEN  2010/2011                                                        

Skuledagen startar kl. 08.15 kvar dag for alle trinn. Dørene vert opna kl. 08.10.
Elevane har matpause mellom kl. 10.55 og 11.10.

1.-3. trinn går 
til kl. 12.40 måndag 
                       
til kl. 12.55 tysdag, onsdag, torsdag og fredag
4. trinn går 

til kl. 12.40 måndag, tysdag og fredag


til kl. 13.55 onsdag og torsdag
5. trinn går 

til kl. 12.40 måndag


til kl. 13.55 tysdag, onsdag og torsdag


til kl. 12.25 fredag
6.-7. trinn går 
til kl. 12.40 måndag 


til kl. 13.55 tysdag, onsdag og torsdag


til kl. 13-25 fredag
NYTTIGE NAMN OG NUMMER:
Bryne skule, Pb 106, 4349 Bryne,                 tlf. 51776400,    fax 51776401

                                                           e-post: bryne.skule@time.kommune.no
Rektor: Berit Ree Magnussen 
tlf. 51776402 eller mob. 97510246


e-post: berit.ree.magnussen@time.kommune.no

Inspektør: Elisabeth Aksnes
tlf. 51776403 eller mob. 48150159

e-post: elisabeth.aksnes@time.kommune.no
Sosiallærar: Else Horpestad
tlf. 51776404 eller mob. 97510418

Dagleg leiar SFO: Else Horpestad:
tlf. 51776404 eller mob. 97510418


e-post: else.horpestad@time.kommune.no
Vaktmeister: Johnny Sveli                tlf. 51776422 eller mob. 91668915


e-post: johnny.sveli@time.kommune.no
SFO morgontilbod
tlf. 51776416
SFO bærbar telefon 
tlf. 51776424
SFO mobiltelefon
tlf. 90703961
Arbeidsrom pers. 5. trinn 
tlf. 51776413
        ”             ”    5. trinn
tlf. 51776415

        ”             ”    6. og 7. trinn
tlf. 51776408


        ”             ”    3. og 4. trinn 
tlf. 51776407
        ”             ”    1. og 2. trinn
tlf. 51776406
Time kulturskule,                                           tlf. 51776410 _____________.
e-post: Kulturskulen@time.kommune.no
Rektor: Astrid Fjeld

             tlf. 51776409
Inspektør: Guri Årsvoll


           tlf. 51776412

Distriktstannklinikken, Storgt. 28, 4340 Bryne,            
 tlf. 51771600
Time Rådhus                                                                            tlf. 51776000 

Kommunalsjef for Oppvekst: Ørjan Daltveit                               tlf. 51776183

e-post: orjan.daltveit@time.kommune.no
Pedagogisk  psykologisk teneste (PPT), Time Rådhus,  tlf. 51776000
Bryne skule sin kontaktperson er: Inger Marie Frogner 

e-post: inger.marie.frogner@time.kommune.no
Helsestasjon Bryne skule:Helsesøster Elin Marie Skåland  tlf. 51776418


e-post: elin.marie.skaland@time.kommune.no
Bryne helsestasjon, Rådhuset                                     
           tlf. 51776236

